
দ্ৰোণ দ্বিজৰাজ ভীষ্ম কৃপাচাৰ্য্য

 অশত্থামা মহামতি।

বিদুৰ সহিতে আৰা পাঞ্চ জন

 বসিলন্ত একভিতি॥

এহিমতে সভা পাতি ৰাজাগণে

 বসিছয় ৰঙ্গমনে।

ধৰ্ম্ম নৃপতিক সম্বুধিয়া পাছে

 মাতয় দুষ্ট শকুনি॥

শুনা নৃপবৰ আমাৰ উত্তৰ

 শুনা মন কৰি থিৰ।

পাশা খেলিবাক লাগয় তোমাৰ

 আদেশ তযু পিতৃৰ॥

তুমি আমি দুয়ো পাশা খেলিবোহা

 চাহিব সমস্ত জনে।

এহিসে কাৰণে আহুত কৰিয়া

 অনাইলন্ত ইতো থানে॥

শুনি যুধিষ্ঠিৰে বুলিবে লাগিলা

 শকুনিৰ মুখ চাই।

মিছা কুট পাশ খেলিবাক চাস

 মনে মোৰ ইচা নাই॥

ক্ষত্ৰিয়ৰ ধৰ্ম্ম যুদ্ধ কৰিবেক

 হাতে অস্ত্ৰ শস্ত্ৰ ধৰি।

ব্ৰাহ্মণৰ ধৰ্ম্ম পঠন পঢ়ানে

 বশ্য জীৱে গৰু চাৰি॥

শূদ্ৰে ব্ৰাহ্মণৰ চৰণ সেবিবে

 শাস্ত্ৰৰ হেন আনয়।

কৈত শুনিয়াছা ক্ষত্ৰিয় সকলে

 পাশা খেলি সাধে জয়॥

		 এই পৃষ্ঠাটো শেষবাৰৰ কাৰণে ৩০ আগষ্ট ২০২১ তাৰিখে ২১:৩৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

